
   
ԱՄՓՈՓԱԹԵՐԹ
«Հայաստանի Հանրապետության հողային օրենսգրքում փոփոխություններ և լրացումներ կատարելու մասին» և «Գնահատման գործունեության մասին օրենքում լրացում կատարելու մասին» օրենքների նախագծերի վերաբերյալ
       
	1. Արդարադատության նախարարություն
	01.09.2025թ.

	
	N /27.2/38841-2025

	«Հայաստանի Հանրապետության հողային օրենսգրքում փոփոխություն և լրացում կատարելու մասին» և «Գնահատման գործունեության մասին օրենքում լրացում կատարելու մասին» օրենքների նախագծային փաթեթի վերաբերյալ հայտնում ենք հետևյալը՝
1․ «Գնահատման գործունեության մասին» օրենքում լրացում կատարելու մասին» օրենքի նախագծի 1-ին հոդվածով նախատեսվում է՝ «Գնահատման գործունեության մասին» օրենքի 9-րդ հոդվածի 1-ին մասի 1-ին կետում կատարել փոփոխություններ ինչի արդյունքում առաջացել է բովանդակային անհամապատասխանություն, որն անհրաժեշտ է շտկել։ Մասնավորապես՝ նշված է, որ /.../ օրենքի  9-րդ հոդվածի 1-ին մասի 1-ին կետից հանել «չկառուցապատված հողերի» բառերից հետո լրացնել «ոչ աճուրդային կարգով» բառերը:
	Ընդունվել է:
 «Գնահատման գործունեության մասին օրենքում լրացում կատարելու մասին» օրենքի նախագիծը խմբագրվել է: 


	2. «Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագծի 1-ին հոդվածի 2-րդ մասով նախատեսվում է ՀՀ հողային օրենսգրքի 67-րդ հոդվածը լրացնել հետևյալ բովանդակության 2.1-ին մասով.
«2.1 Աճուրդային կարգով օտարման ենթակա հողերի աճուրդի կազմակերպման ու անցկացման առանձնահատկությունները սահմանում է Կառավարությունը՝ պետական և համայնքային սեփականություն հանդիսացող հողամասերն օտարելու և օգտագործման տրամադրելու կարգը հաստատելու մասին որոշմամբ։
Վերոգրյալ կարգավորումից առաջարկում ենք հանել «պետական և համայնքային սեփականություն հանդիսացող հողամասերն օտարելու և օգտագործման տրամադրելու կարգը հաստատելու մասին որոշմամբ» բառերը, քանի որ տվյալ պարագայում ստացվում է մի իրավիճակ, որի արդյունքում ՀՀ կառավարության կողմից համապատասխան որոշման կայացման հետ կապված իրավասությունները սահմանափակվում են։
Միաժամանակ հարկ է նշել, որ Տարածքային զարգացման և շրջակա միջավայրի նախարարական կոմիտեի 08.08.2025թ. ԿԱ/238-2025 5-րդ կետի 1-ին ենթակետով առաջարկ է կատարվել «Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագծում լրացնել դրույթ, որի համաձայն  հողամասերի աճուրդով վաճառքի պայմանները և կիրառվող մոտեցումները՝ հիմքում ունենալով աճուրդով վաճառքի դրվող հողամասի շուկայական գնահատման արժեքը, կսահմանվի ՀՀ կառավարության կողմից:

	Ընդունվել է:
 «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» օրենքի նախագիծը խմբագրվել է: 


	2. Կադաստրի կոմիտե
	27.08.2025թ.

	
	N ՍԹ/16145-2025

	«Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագծի և ««Գնահատման գործունեության մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ առաջարկություններ չունենք:
   Միաժամանակ անհրաժեշտ է նկատի ունենալ, որ Նախագծի ընդունման պարագայում պետական կամ համայնքային չկառուցապատված հողերի՝ աճուրդային կարգով օտարման դեպքերում պարտադիր գնահատման պահանջը կառաջացնի լրացուցիչ ֆինանսական ծախսեր։

	Ընդունվել է ի գիտություն:

